
Bhagat Ke Vash Mei Hai
Bhagwaan Bhagat ke vash
mei hai Bhagwaan, Bhagat
ke vash mei hai Bhagwaan,

Bhajans Bhakti Songs

Bhagat Ke Vash Mei Hai Bhagwaan
Bhagat ke vash mei hai Bhagwaan, Bhagat ke vash mei hai

Bhagwaan,
Bhakti bina ye kuch bhi nahi hai, Bhakti bina ye kuch bhi

nahi hai,

Bhakt hai inki jaan,
Bhagat ke vash mei hai Bhagwaan, Bhagat ke vash mei hai

Bhagwaan,
Bhagat muraliwale ke, roj vrindawan dole,

Krishna ko lalla samjhe, krishna ko lalla bole,
Shyam ke pyaar mei paagal, hui wo Shyam diwani,

Agar bhajano mei laage, chhor de dana pani,
Pyaar lalla se karne lagi wo, Pyaar lalla se karne lagi wo,

Apne putra samaan,



Bhagat ke vash mei hai Bhagwaan, Bhagat ke vash mei hai
Bhagwaan,

Wo apne Krishna lala ko, kaleje laga ke rakhe,
Hamesha saja ke rakhe, wo laad lada ke rakhe,

Wo din mei bhaag ke dekhe, wo raat mei jaag ke dekhe,
Kabhi apne kamre se, Shyam ko jhaak ke dekhe,

Apne praan se jyada rakhti, Apne praan se jyada rakhti,
Apne lalla ka dhyan,

Bhagat ke vash mei hai Bhagwaan, Bhagat ke vash mei hai
Bhagwaan,

Ek din apne bahu se, kahe wo Shyam diwani,
Thik nahi tabiyat meri, tu karde sewa pani,

Bahu sringaar sajaye, dhyan kahi aur lagaaye,
Bina mann bhajan sunaye, lall ko kaise bhaaye,

Chhut gaya haantho se lalla, Chhut gaya haantho se lalla,
Thi wo bahut naadaan,

Bhagat ke vash mei hai Bhagwaan, Bhagat ke vash mei hai
Bhagwaan,

Wo lalla- lalla pukaare, haye kya gajab huwa re,
Budhaapaa bigad gaya ji, laal mera kaise gira re,

Jaao doctor ko laao, laal ka haal dikhao,
Agar usko kuch ho gaya, mujhe bhi maar girao,

Rote- rote paagal ho gayi, Rote- rote paagal ho gayi,
Ghar wale pareshaan,

Bhagat ke vash mei hai Bhagwaan, Bhagat ke vash mei hai
Bhagwaan,

Nabaj tatol ke bole, ye tera laal sahi hai,
Kasam khaakar kehta hu, koi taklif nahi hai,
Jyohi sine se lagaya, aur doctor chakraya,

Dhadak raha sina lalla ka, Dhadak raha sina lalla ka,

Murti mei the praan,
Bhagat ke vash mei hai Bhagwaan, Bhagat ke vash mei hai

Bhagwaan,
Dekh tere laal ki maya, bada ghabra raha hu,

Jaha se tu lalla layi, wahi pe ja raha hu,
Jaha se tu lalla layi, wahi pe ja raha hu,

Laal tera yug- yug jiye, bada ehshaan kiya hai,
Aaj se sara jiwan usi ke naam kiya hai,

Banwari teri maa nahi paagal, Banwari teri maa nahi paagal,
Paagal sara jahaan,

Bhagat ke vash mei hai Bhagwaan, Bhagat ke vash mei hai
Bhagwaan,

Bhagat Ke Vash Mei Hai Bhagwaan

